
· Atvinnuástandið á svæðinu: Atvinnuleysi á Vestfjörðum mældist 2,8% í nóvember, alls voru 126 manns skráðir atvinnulausir í lok mánaðarins. Fiskvinnsla er í nokkuð föstum skorðum, störfum er hvorki að fjölga né fækka. Rækjuvinnsla er í viðkvæmri stöðu sem stendur. Skoðanir eru blendnar um ágæti strandveiða (sumir hafa áhyggjur af því að þetta hráefni fari burt af svæðinu og skapi þar af leiðandi ekki eins mikla vinnu í landi eins og vonir stóðu til). Veruleg starfsemi er í kringum fiskeldi og hafa menn áform um frekari aukningu í þeirri atvinnugrein, hafnar eru tilraunir með kræklingarækt. Verkefnastaða iðnaðarmanna hefur verið ágæt en þeir hafa getað farið í margvísleg viðhaldsverkefni. Atvinnuleysi er meira áberandi á norðurfjörðunum, í kring um Ísafjarðarbæ, heldur en á suðurfjörðunum. Kalkþörungarverksmiðja á Bíldudal er komin á gott skrið og skapar í dag um það bil 15-20 störf. Þörungarverksmiðjan á Reykhólum stendur í fjárfestingum á búnaði og er burðarásinn í atvinnulífinu á staðnum. Á Vestfjörðum eru vonir bundnar við eflingu ferðaþjónustu enda er svæðið nú komið í ágætt vegasamband. Töluverðar væntingar eru einnig gerðar til framkvæmda tengdra áforma um stækkun  Mjólkárvirkjunnar.
· Vinnumarkaðsaðgerðir á svæðinu: Samstarf er hafið á milli Vinnumálastofnunar á Vestfjörðum, Fræðslumiðstöðvar Vestfjarða og Fræðslumiðstöðvar atvinnulífsins um ráðgjöf til atvinnuleitenda og menntunarúrræði á svæðinu enda þarf heilt samfélag til og samstarf allra stoðkerfa til að mæta þessu stóra verkefni. Þjónustuskrifstofa og vinnumarkaðsráð telja að sérstaklega þurfi að huga að eftirtöldum hópum atvinnuleitenda: Ungu fólki, einstaklingum án starfsmenntunar, einstaklingum meða skerta starfshæfni, innflytjendum og  einstaklingum með viðskiptahugmyndir. Verið er að skoða möguleika á að fá “FAB-LAB” (starfræna smiðju) til Vestfjarða í samstarfi við Nýsköpunarmiðstöð Íslands  og Menntaskólann á Ísafirði ásamt Vinnumálastofnun á Vestfjörðum og Starfsendurhæfingu Vestfjarða. Um er að ræða stafræna smiðju með tækjum og tólum m.a. til að búa til líkön og frumgerðir af hlutum sem hugmynd er að framleiða eða gera.
· Vinnumarkaðsráðið á svæðinu: Haldnir voru 5 fundir á árinu 2009, allir á Ísafirði. Vinnumarkaðsráð ályktaði á fundi sínum þann 25. nóvember 2009 meðal annars að það sé algerlega óviðunandi að fækka starsfólki á Þjónustuskrifstofu Vinnumálastofnunar á Vestfjörðum (auk starfmanns í Vesturbyggð) úr um fjórum stöðugildum í um tvö og skerða þannig þjónustu við atvinnuleitendur á svæðinu þegar atvinnuleysi fer vaxandi. Niðurskurður þessi er langt umfram það sem stjórnvöld fara almennt fram á við stofnanir hins opinbera. Landfræðilegar aðstæður og samgöngur á svæðinu eru þannig að erfitt er að þjóna íbúum svæðisins með aðeins tveggja manna vinnustað og verður að taka tillit til þess við skipulag slíkra aðgerða.

